
                                     İSTİFADƏÇİ TƏLİMATI VƏ ŞƏRTLƏRİ 

 

1. Əsas anlayışlar 

 

1. 1.1.  İcraçı – Azərbaycan Respublikasının qanunvericiliyinə əsasən AZ1014, Bakı Şəhəri, Nəsimi 

Rayonu, Dilarə Əliyeva, Ev 251 ünvanı üzrə qeydiyyatdan keçmiş “Colibri Express” Məhdud 

Məsuliyyətli Cəmiyyəti; 

1.2.  Elektron sayt – www.colibri.az; 

1.3.  Sifarişçi – www.colibri.az elektron saytı üzərindən şəxsi kabinet formalaşdırmaqla icraçının 

xidmətlərindən yararlanan şəxslər; 

1.4. Şəxsi kabinet – www.colibri.az elektron saytı üzərindən qeydiyyatdan keçən şəxslərə unikal kod 

təqdim edilməklə yaradılan virtual kabinet; 

1.5. Fərdi məlumatlar -  www.colibri.az elektron saytında qeydiyyatdan keçməklə təqdim edilən 

şəxsin kimliyini birbaşa və ya dolayısı ilə müəyyənləşdirməyə imkan verən istənilən məlumat (ad, 

soyad, ünvan, e-poçt, və s.); 

1.6. Qadağan edilmiş yüklər -  milli təhlükəsizliyin, ictimai asayişin, insanların mənəviyyatının, 

həyat və sağlamlığının, mülkiyyət hüququnun, o cümlədən əqli mülkiyyət hüquqları obyektlərinin, 

heyvanlar və bitkilər aləminin, ətraf mühitin, xalqların bədii, tarixi və arxeoloji sərvətlərinin qorunması 

baxımından və Azərbaycan Respublikasının başqa maraqları nəzərə alınaraq, qanunvericiliyə və 

beynəlxalq müqavilələrə uyğun olaraq gömrük ərazisinə gətirilməsi və ya bu ərazidən aparılması 

qadağan edilən mallar; 

1.7. Əsas xidmət - Sifarişçi tərəfindən qeyri-rezident satıcıların platformaları üzərindən sifariş 

edilmiş malların İcraçının cəlb etdiyi üçüncü şəxslərin anbarına qəbul edilməsi və olduğu yerdən 

Sifarişçi tərəfindən göstərilən təyinat nöqtəsinə daşımanın təşkili; 

1.8. Əlavə xidmətlər – Əsas xidməti tamamlayan və təyinat nöqtəsinə çatdırılma məqsədilə 

İcraçı tərəfindən təşkil edilən və sadalananlarla məhdudlaşmayan yüklərin saxlanması, 

çeşidlənməsi, yenidən taralaşdırılması və paletləndirilməsi xidmətləri; 

1.9. Subkontraktorlar – Əsas və əlavə xidmətlərin yerinə yetirilməsi məqsədilə İcraçı tərəfindən 

cəlb edilən üçüncü şəxslər. Sifarişçi razılaşır ki, cəlb edilən üçüncü şəxslər barəsində İcraçının 

Sifarişçini məlumatlandırmaq öhdəliyi yoxdur; 

1.10. Trek nömrə - bağlamanın kuryerin anbarından təyinat məntəqəsinə çatdırılanadək 

mövqeyini izləməyə imkan yaradan unikal nömrə; 

1.11.  Xarici anbar – İcraçının mülki-hüquqi müqavilələrinə əsasən və elektron saytında təqdim 

etdiyi ölkələrin ərazilərində fəaliyyət göstərən və xarici platformalardan yükləri qəbul edən qeyri-

rezident şəxs. 

 

2. Şərtlərin qəbul edilməsi. 

2.1. Elektron saytda qeydiyyat prosedurundan keçməklə və təklifin şərtləri ilə razılığını təsdiq etməyə 

yönəlmiş hərəkətləri (o cümlədən, lakin bununla məhdudlaşmayaraq, müvafiq işarənin qoyulması və ya 

təsdiq düyməsinə basılması) həyata keçirməklə Sifarişçi iradəsini ifadə edir və bu, Azərbaycan 

Respublikasının Mülki Məcəlləsinin 408-ci maddəsinə uyğun olaraq ictimai təklifin (oferta) qəbul 

edilməsi (aksept) hesab edilir; 

2.2. Göstərilən hərəkətlərin yerinə yetirildiyi andan etibarən tərəflər arasında “İSTİFADƏÇİ 

TƏLİMATI VƏ ŞƏRTLƏR”i (bundan sonra – “Şərtlər”) bağlanmış sayılır və bu müqavilə cari ictimai 

təklifin şərtlərinə və Azərbaycan Respublikasının qüvvədə olan qanunvericiliyinə uyğun olaraq qarşılıqlı 

hüquq və vəzifələr yaradır; 

2.3. İcraçı Şərtləri istənilən vaxt yeniləmə hüququnu özündə saxlayır. Sifarişçinin xidmətlərdən istifadə 

etməyə davam etməsi, hətta yenilənmiş şərtləri nəzərdən keçirmədiyi hallarda belə, dəyişdirilmiş şərtləri 

qəbul etməsi kimi qiymətləndirilir.  Şərtlərin ən son versiyası istənilən zaman www.colibri.az internet 

saytında mövcuddur; 

2.4. Şərtləri qəbul etməklə Sifarişçi təsdiq edir ki, o, öz fərdi məlumatlarının düzgünlüyünə zəmanət 

verir, xidmətlərdəm istifadə üçün qanuni yaş həddinə çatıb, hüquqlarında məhdudlaşdırılmış şəxs deyil 

və bu, xidmətlərin istifadəsinə maneə yaratmır. Bundan əlavə, o, öz hərəkətləri və hərəkətsizliyi üçün 

qanunla müəyyən edilmiş tam məsuliyyəti daşıyır, həmçinin qadağan olunmuş malların göndərilməsinə 

dair tələblərlə ilə tanış olub və ona riayət edəcəyinə dair öhdəlik götürür; 

2.5. Sifarişçi, şəxsi kabinetinə giriş üçün nəzərdə tutulmuş istifadəçi adı və parolunun məxfiliyini təmin 

etməyə borcludur. İcraçı, istifadəçi adı və parol vasitəsilə avtorizasiya edilmiş Sifarişçinin xidmətlər 

daxilində həyata keçirdiyi bütün hərəkətləri şəxsən onun tərəfindən icra edildiyi kimi qəbul etmək 

hüququna malikdir; 

2.6. Sifarişçi təsdiq edir ki, üçüncü şəxslərin onun şəxsi kabinetinə giriş əldə etməsi nəticəsində 

yaranmış birbaşa və ya dolayı zərərlərə görə İcraçı heç bir məsuliyyət daşımır. 

 

3. Tərəflərin hüquq və öhdəlikləri. 

3.1. Tərəflər aşağıda qeyd olunan öhdəlikləri anlayır, qəbul edir və icrasını təmin edir: 

 

3.1.1. Sifarişçinin hüquqları: 

3.1.1.1. Sifariş edilmiş malların Şərtlərin digər müddəalarını nəzərə almaqla təyinat nöqtəsinə çatmasını 

tələb etmək; 

3.1.1.2. Sifariş edilmiş malların trek nömrələrinə uyğun olaraq təyinat nöqtəsinə çatdırılmasını izləmək; 

3.1.1.3. İcraçıya təqdim edilən fərdi məlumatların mühafizəsini və üçüncü şəxslərə ötürülməməsini 

(Sifarişin çatdırılması zərurəti istisna olmaqla) tələb etmək. 

 

3.1.2. Sifarişçinin öhdəlikləri: 

3.1.2.1. Sifarişçi yükü müşahidə edən bütün sənədlərin tam və düzgün olaraq doldurulmasını təmin edir 

və İcraçını qeyri-dəqiq məlumatlara görə çatdırılmayan yüklərin məsuliyyətindən azad edir; 

3.1.2.2. Sifarişçi Azərbaycan Respublikasının ərazisinə idxalı qadağan olan və yaxud məhdudlaşdırılan 

mallara görə məsuliyyət daşıyır. Belə yüklərin ölkə ərazisinə idxalına görə İcraçıya və subpodratçılara 

qarşı tətbiq olunan cərimə, sanksiya və s. tutulmalara görə Sifarişçi məsuliyyət daşıdığını anlayır və 

onların ödənilməsini öz öhdəsinə götürür; 

3.1.2.3. Sifarişçi yüklərin çatdırılması ilə bağlı doldurulan və bəyan edilən sənədlərin düzgünlüyünə 

zəmanət verir; 

3.1.2.4. Sifarişçi zəmanət verir ki, tərəfindən alınan bütün mallar, müvafiq nəqliyyat növü ilə çatdırılma 

şərtlərinə və gömrük qanunvericiliyinə uyğun olmalıdır. Buna (lakin bununla məhdudlaşmayaraq) 

malların ölçüləri, çəkisi, tərkibi və Sifarişdə göstərilən malın dəyərinə dair tələblər daxildir; 

3.1.2.5. Sifarişçi İcraçının xidmətlərinin dəyərini vaxtında və tam şəkildə ödəməyi öhdəsinə götürür. 

İcraçı, Sifarişçinin borcu yarandığı halda, xidmətlərin göstərilməsini dayandırmaq hüququna malikdir; 

3.1.2.6. Sifarişçi təsdiq edir və zəmanət verir ki, hər hansı öhdəliklər və ya xərclər, o cümlədən, lakin 

bununla məhdudlaşmayaraq, üçüncü şəxslər, Sifarişçi tərəfindən seçilən mallrın satıcısı və ya poçt 

xidməti tərəfindən törədilmiş hərəkətlər nəticəsində dəymiş zərərlə bağlı yaranan mübahisələr üzrə 

İcraçını cavabdeh və ya həmcavabdeh qismində məhkəməyə cəlb etməyəcək; 

3.1.2.7. Sifarişçi zəmanət verir ki, sifariş edilən mallar şəxsi məqsədlər üçün istifadə olunacaq və 

kommersiya fəaliyyətində istifadə edilməyəcəkdir. Sifarişçinin bir bağlamada eyni tipli mallar sifariş 

etməsi halında, gömrük orqanları bağlamaları kommersiya yükü kimi tanıya bilər. Belə bağlamalar 

gömrük rəsmiləşdirilməsinə qəbul edilməzsə, daşınma ilə bağlı bütün xərclər Sifarişçi tərəfindən 

qarşılanır. Bu hallarda İcraçı gömrük orqanlarının hərəkətləri üçün heç bir məsuliyyət daşımır və hər 

hansı zərər və xərcləri ödəməyəcəkdir; 

3.1.2.8. Sifarişçi bir istifadəçi hesabından artıq istifadəçi hesabı qeydiyyatdan keçirməmək, habelə 

üçüncü şəxs (psevdohesab) adından, həmin şəxs olmadan, şəxsi kabinet yaratmayacaqdır; 

 

3.1.3. İcraçının öhdəlikləri: 

3.1.3.1. İcraçı, www.colibri.az saytında yerləşdirilmiş xidmətlərin təsvirinə və Şərtlərin 1.7 və 1.8-ci 

maddələrində göstərilən tərifə uyğun olan xidmətləri təqdim etməyi öhdəsinə götürür, bu şərtlə ki, 

Sifarişçinin sorğusu Şərtlərin və İcraçının anbarlarının yerləşdiyi ölkələrin, eləcə də Azərbaycanın 

qüvvədə olan qanunvericiliyində nəzərdə tutulmuş qaydalara, tələblərə və məhdudiyyətlərə zidd 

olmayacaqdır; 

3.1.3.2. Sifarişçiyə onun sifarişinin statusu və yerləşdiyi yer barədə məlumat əldə etmək imkanı təqdim 

etmək; 

3.1.3.3. Sifarişçi tərəfindən təqdim edilən fərdi məlumatların konfidensiallığını Şərtlərin digər 

müddəalarını nəzərə almaqla təmin etmək. 

 

3.1.4. İcraçının hüquqları: 

3.1.4.1. Sifarişçidən Şərtlərlə və www.colibri.az elektron saytında əks edilən ödəniş prosedurlarına 

riayət etməklə xidmət haqqının ödənişini tələb etmək; 

3.1.4.2. Sifarişçidən öhdəliklərinin yerinə yetirilməsini tələb etmək; 

3.1.4.3. Bağlamaların Sifarişçiyə təqdim edərkən sonuncunun şəxsiyyətini müəyyənləşdirməyə imkan 

verən məlumatları tələb etmək; 

3.1.4.4. Bağlamaların göndərilməsi üzrə öhdəliklərin yerinə yetirilməsi məqsədilə İcraçı, Sifarişçinin 

adından və öz adından bağlamanın Sifarişçiyə çatdırılmasını təmin edəcək istənilən müqavilələri 

bağlamaq hüququna malikdir; 

3.1.4.5. Sifarişçi təsdiq edir və qəbul edir ki, İcraçı beynəlxalq daşınma qaydalarına uyğun olaraq, 

yüklərin müvafiq ölkədə yerləşən anbarında qəbul edildikdən sonra, onların təhlükəsiz daşınmasını 

təmin etmək məqsədilə, qablaşdırmanı dəyişdirmək və ya yenidən qablaşdırmaq hüququna malikdir. Bu, 

xüsusilə lakin bununla məhdudlaşmayaraq, iri həcmli qablaşdırmalarda olan kiçik ölçülü yüklərin 

müvafiq ölçüdə daha kiçik qablaşdırmaya yerləşdirilməsi hallarında tətbiq edilir; 

3.1.4.6. İcraçı, Sifarişçiyə xidmət göstərməkdən imtina etmək hüququnu özündə saxlayır, o cümlədən 

Sifarişçinin yazışma və ya ünsiyyət zamanı qeyri-etik ifadələrdən istifadə etdiyi hallarda. 

 

4. Xidmətlərin göstərilməsi proseduru. 

4.1.  Sifarişçi ona lazım olan malı www.colibri.az elektron saytında təqdim edilən satıcıların 

siyahısından müstəqil şəkildə seçir və həmin malın ödənişini satıcıya ödəyir. 

4.2. Sifarişçi bağlama kimi əldə etməyi planlaşdırdığı malları təchiz edən satıcıya İcraçının xarici 

ölkələrdə olan anbar məlumatlarını təqdim edir. Müvafiq mal, Sifarişçinin xarici anbarına daxil olduqda, 

İcraçı tərəfindən bu faktı təsdiqləyən məlumat yazılı bildiriş formasında Sifarişçiyə təqdim edilir. Mallar 

Sifarişçinin anbarında maksimum 90 (doxsan) təqvim günü ərzində saxlanıla bilər və qeyd edilən müddət 

başa çatdıqda həmin malların məhv edilməsi və ya sərəncam verilməsi ilə bağlı İcraçı müvafiq fəaliyyətə 

keçid alır. 

4.2.1. İcraçının qeyri-rezidentlərin ərazisində yerləşən anbarların iş qrafiki: saat 09:00-dan 18:00-dək 

(müvafiq ölkənin vaxtı ilə) (iş günləri: I, II, III, IV, V). İcraçı, xarici anbarların yerləşdiyi ölkələrin 

bayram, matəm, lakin bununla məhdudlaşmayaraq digər qeyri-iş günlərində anbara çatdırılan və qəbul 

edilməyən bağlamalarına görə məsuliyyət daşımır. 

4.3. Sifarişçi tərəfindən sifariş edilmiş malın bəyan edilməsi məcburidir və Sifarişçi yük haqqında tam 

və ətraflı məlumatın təqdim edilməsinə, həmçinin gömrük rəsmiləşdirilməsi zamanı gömrük 

bəyannaməsinin düzgün doldurulmasına görə məsuliyyət daşıyır. 

4.4. Düzgün bəyan edilmə prosedurundan sonra İcraçı sifariş edilmiş malların göndərişin həyata keçirir. 

Çatdırılma, İcraçının elektron saytında sadalanan dövlətlərin anbarlarından İcraçının Azərbaycan 

Respublikasının ərazisində yerləşən anbarına qədər həyata keçirilir. Sifarişçi bağlamanı anbardan 

müstəqil şəkildə götürür və ya bu təhvil alınmanı öz nümayəndəsinə həvalə edir. Sifarişçi, bağlamanı 

anbardan götürməyi həvalə etdiyi nümayəndəsinə dair məlumatları İcraçının elektron poçt ünvanına 

göndərir. Təhvil zamanı Sifarişçi və ya onun nümayəndəsi şəxsiyyət vəsiqəsini, etibarnamə 

mövcuddursa etibarnaməni və ya təhvil alan şəxsin şəxsiyyətini eyniləşdirməyə imkan verən digər 

məlumatları təqdim etməlidir. İcraçının Azərbaycan Respublikasında olan anbarlarından yük təhvil 

verildikdən sonra, İcraçının Sifarişçi qarşısında bağlamanın göndərilməsini təşkil etmə ilə bağlı 

öhdəlikləri başa çatır. 

4.5. İcraçının Azərbaycan Respublikasının ərazisində yerləşən anbarına daxil olan yüklər 30 (otuz) 

təqvim günü ərzində Sifarişçi tərəfindən təhvil alındığı təqdirdə həmin yüklərə saxlama haqqı tətbiq 

etmir.  

4.6.  Şərtlərin 4.5-ci maddəsində nəzərdə tutulmuş müddət Sifarişçi tərəfindən ötürüldüyü təqdirdə 

həmin yük təhvil alınan zaman (çəki və yer sayından asılı olmayaraq) hər əlavə gün üçün 1 (bir) AZN 

miqdarında saxlama haqqı tutulur.  

4.6.1. Sifarişçinin adına Birləşmiş Krallıq anbarına daxil olmuş bağlamanın bir tərəfinin uzunluğu 100 

(yüz) sm-dən (santimetr) artıq olarsa, anbarda ödənişsiz saxlanılmasının son həddi 7 (yeddi) gün 

müəyyən edilir. Qeyd edilən müddət Sifarişçi tərəfindən ötürüldüyü təqdirdə, anbarda saxlanıldığı hər 

əlavə 1 (bir) gün üçün hər bağlamaya görə 1 GBP miqdarında saxlanc haqqı hesablanır.  

4.6.2. Sifarişçinin adına Honq Konq inzibati vahidinin anbarına daxil olmuş bağlamanın ödənişsiz 

saxlanılmasının son həddi 10 (on) gün müəyyən edilir. Qeyd edilən müddət Sifarişçi tərəfindən 

ötürüldüyü təqdirdə, anbarda saxlanıldığı hər əlavə gün üçün hər bağlamaya görə 2 (iki) USD miqdarında 

saxlanc haqqı hesablanır.  

4.7. Sifarişçinin adına daxil olan bağlamanın təhvil alınmasına dair şifahi və yaxud yazılı (e-mail 

vasitəsilə) daşıyıcı tərəfindən xəbərdarlıqların verilməsinin son həddi (yükün Azərbaycan 

Respublikasının ərazisində yerləşən anbara daxil olduğu gündən) 90 (doxsan) təqvim günü müəyyən 

edilir.  

4.8. Sifarişçi tərəfindən hər hansı səbəbdən yükün təhvil alınmasından imtina, yalnız, İcraçının rəsmi 

veb-səhifəsində yaratdığı şəxsi kabinet üzərindən (e-mail) daxil olan yazılı iradə ifadəsindən sonra qəbul 

edilir. 4.9. Şərtlərin 4.2 və 4.7-ci maddələrində nəzərdə tutulmuş müddət bitdikdə və Sifarişçi tərəfindən 

onun adına daxil olan bağlama qəbul edilmədikdə və ya həmin bağlama barəsində heç bir rəsmi (şəxsi 

kabinet e-mail vasitəsilə) göstəriş verilmədiyi və yaxud Sifarişçi tərəfindən yükdən rəsmən imtina 

edildiyi halda (Şərtlərin 4.8-ci maddəsinə əsasən), həmin yükün məhv edilməsi və yaxud satışa 

çıxarılması barədə qərar Azərbaycan Respublikasının qanunvericiliyinə əsasən İcraçının mülahizəsi 

əsasında həll edilir. 

4.10.   Sifarişçinin bağlamaları lazımi keyfiyyətdə və kəmiyyətdə qəbul etməsini və İcraçıya qarşı heç 

bir iddiasının olmamasını təsdiq edən fakt qismində Sifarişçi tərəfindən bağlamanın fakturasına və ya 

kassa-nəzarət aparatının çekinə atdığı imzası olur. 

4.11. Sifarişçi tərəfindən sifariş edilmiş malların geri qaytarılması malların satıcıları ilə tənzimlənməsinə 

baxmayaraq İcraçı tərəfindən daşıma üçün artıq müxtəlif işlər görülmüşsə anlaşılmazlıqların 

tənzimlənməsi məqsədilə növbəti müddəalar əsas götürüləcəkdir:  

4.11.1.  Sifarişçi anlayır və təsdiqləyir ki, İcraçının xarici anbarında mallar artıq yenidən qablaşdırma 

prosedurundan keçdiyi təqdirdə onların sökülməsi və geri qaytarılması müvafiq xərclərlə müşahidə 

olunacaqdır və bu xərcləri qarşılamağı Sifarişçi üzərinə götürəcəkdir: 

4.11.1.1.  Almaniya Federasiyası – hər bağlama üçün (daşıma xərcləri daxil deyil) 15 (on beş) avro;  

4.11.1.2. Digər ölkələr – hər bağlama üçün (daşıma xərcləri daxil deyil) – 10 (on) avro. 

4.11.2. Bəyan edilmiş malların, hava limanına göndərilmiş malların qaytarılması həyata keçirilmir. 

4.11.3. Bağlama İcraçının müvafiq ölkədə yerləşən anbarlardan hansısa birinə qəbul edilib, lakin, 

nəzərdə tutulmuş reyslə gəlmədiyi təqdirdə (bağlama itib yaxud onun barədə heç bir məlumat yoxdur), 

həmin bağlamanın İcraçı tərəfindən axtarışına 30 (otuz) iş günü vaxt ayrılır. Bu müddət müştərinin rəsmi 

sorğusu (e-mail vasitəsiylə) daxil olduğu gündən hesablanır.Bağlamanın bu müddət ərzində tapılmadığı 

təqdirdə Sifarişçiyə kompensasiya ödənilir. Kompensasiya o şərtlə ödənir ki, Sifarişçi yükün ona məxsus 

olduğunu sübut edən bütün məlumatları təqdim etsin (Buraya yükün /əşyanın şəkli, Smart Customs və 

daşıyıcıya bəyan etdiyi invoys dəyəri, əşyanın miqdarı, bağlamanın izləmə (track) nömrəsi və bununla 

məhdudlaşmayaraq İcraçının digər tələb etdiyi eyniləşdirmə məlumatları daxildir). 

4.11.4. Şərtlərin 4.11.3-cü maddəsinə istinadən, əvvəlcədən gömrük orqanına bəyan edilən invoys 

qiymətində fərqlənmə olarsa, İcraçı az olan invoys qiymətini düzgün sayaraq kompensasiya ödənişini 

həyata keçirəcəkdir.  

4.11.5. İcraçı bağlamanın onun müvafiq ölkədə yerləşən anbarına qəbul edilmədiyini, Sifarişçi isə kuryer 

fəaliyyəti həyata keçirən qeyri-rezident şəxsin saytına əsasən bu izləmə(track) nömrəli bağlamanın məhz 

xarici anbara çatdırıldığını qeyd edərsə, bu halda Sifarişçi sözügedən bağlamanın xarici anbara təhvil 

verdiyini sübut edən sənədlər təqdim etməlidir. Yalnız təqdim olunan sənədıər əsasında yükün həqiqətən 

İcraçıya təhvil verildiyi sübut olunduqdan sonra (qəbul edən şəxsin imzası əsasında), Müştəriyə 

kompensasiya verilir. 

4.11.6. Şərtlərin 4.11.5-ci bəndində qeyd edilən sənədlərə aşağıdakılarla məhdudlaşmayaraq növbəti 

məlumatlar daxildir: 

4.11.6.1. Satıcının təqdim etdiyi order (sifariş); 

4.11.6.2. İnvoys (hesab-faktura)  (mütləq qaydada, yükün/əşyanın şəkli, miqdarı, qiyməti, bağlamanın 

track nömrəsi öz əksini tapmaldır);  

4.11.6.3. Bank hesabından çıxarış (ödənişin təsdiqini sübut edən bildiriş); 

4.11.6.4. Bağlamanın İcraçının xarici anbarına qəbul edildiyini sübut edən imzalı sənəd. 

 

 

5. Ödənişin həyata keçirilməsi qaydaları. 

5.1.    Sifarişçinin yüklərinin İcraçının müxtəlif ölkələrdəki anbarlarından Azərbaycan Respublikasına 

və bölgələrə (müvafiq bölgəyə çatdırılmanın mümkün olduğu halda) çatdırılma haqqı www.colibri.az 

saytında yerləşdirilmişdir.  

5.2. Yükün daşıma haqqının ödənilməsi bəyan edilənədək nağdsız qaydada, və bilavasitə təhvil verilmə 

zamanı nağd və ya nağdsız qaydada həyata keçirilə bilər.   

5.3. Daşıma haqqının hesablanması üçün əsas olaraq yükün həcm ölçüləri və ya faktiki çəkisi götürülür 

və bunlardan hansı daha çoxdursa, həmin ölçü tətbiq edilir. Bu hesablamalar TACT Rules (Yük Aviasiya 

Daşımalarına dair Təlimat) və IATA (Beynəlxalq Hava Nəqliyyatı Assosiasiyası) qaydalarına uyğun 

olaraq aparılır. 

5.4.  İcraçı, xarici baxış və ya ölçmə zamanı müəyyən edilmiş çəki parametrlərini aşıldığını müəyyən 

etdiyi təqdirdə, daxil olan bağlamanı qəbul etməkdən imtina etmək hüququnu özündə saxlayır.  

5.5.  Sifarişçiyə www.colibri.az elektron saytında əks edilən onlayn-hesablayıcılardan istifadə etməklə 

daxil etdikləri məlumatlar əsasında göstərilən məbləğlər ödəniş gününə müvafiq məzənnə kursuna 

əsasən hesablanan məbləğlərdən fərqli ola bilər. Sifarişçi razılaşır ki, ödəniş məbləğinin 

müəyyənləşdirilməsi üçün, onlayn-hesablayıcıda əks edilən məbləğ əsas götürülməyəcəkdir. 

5.6.  Köçürülmə yolu ilə Sifarişçi tərəfindən ödənişlər ödənilməli məbləğdən artıq olaraq həyata 

keçirilərsə həmin məbləğin Sifarişçiyə qaytarılması sonuncunun müraciəti əsasında təmin edilir. 

Sifarişçi, artıq ödəniş faktını sübut etməklə yanaşı, geri qaytarılma zamanı bank və ya digər ödəniş 

təchizatı tərəfindən tutulan komissiyadan İcraçını azad edir.   

5.7. İcraçı xidmət haqqına, ödəniş şərtlərinə və qaydalarına istənilən vaxt dəyişiklik etmək hüququnu 

özündə saxlayır. Bu cür dəyişikliklər qəbul edildikdən dərhal sonra İcraçının elektron saytında tanış 

olmaq üçün dərc edilir. 

 

6. Tərəflərin Məsuliyyəti.  

http://www.colibri.az/

6.1. Agent aşağıdakı hallarda məsuliyyət daşımır: 

    6.1.1. Sifarişçinin hərəkətləri və ya hərəkətsizliyi, gömrük və digər dövlət orqanlarının fəaliyyəti, 

beynəlxalq, hava və yerüstü nəqliyyatın gecikmələri və ya nasazlıqları, həmçinin ixrac və ya idxal 

ölkələrində nəqliyyat vasitələrinin və hava limanı avadanlıqlarının texniki nasazlıqları səbəbindən yükün 

çatdırılma müddətinin uzadılması; 

6.1.2. Bağlamanın bütöv qablaşdırmasında olan yüklərin aşkarlanmış gizli qüsurları və ya çatışmazlıqları 

səbəbindən bərpası və təmiri; 

6.1.3. Sifarişçi tərəfindən təqdim edilmiş məlumatların və spesifikasiyaların dəqiqliyi; 

6.1.4. Sifarişçinin hərəkətləri və ya hərəkətsizliyi, təqdim edilən sənədlərdə və bağlama haqqında 

məlumatlarda, həmçinin ixrac və idxal gömrük rəsmiləşdirilməsi üçün verilən məlumatlarda yanlış 

məlumatların olması, bu səbəbdən yaranan cərimələr, bağlamanın bir hissəsinin və ya bütün bağlamanın 

müsadirə edilməsi və digər xərclər. 

6.1.5.  Yükün tərkibinin tam və ya qismən itirilməsi və ya zədələnməsi, əgər bu hallar yükün Sifarişçiyə 

(Sifarişçinin nümayəndəsinə) təhvil verilməsindən sonra baş vermişdirsə; 

6.1.6.  Satıcıdan və ya  onun daşıyıcısından alınan bağlamalardada aşkar və ya gizli qüsurların, 

xarakteristikaların uyğunluğunun və s. yoxlanılmaması. 

6.1.7. Sifarişçi tərəfindən seçilən Satıcının vicdansızlığına görə məsuliyyət (satıcının dələduzluğu 

səbəbindən bağlamanın çatdırılmaması, bağlamada işləməyən malın olması, baxmayaraq ki, satıcı onu 

işlək vəziyyətdə bəyan etmişdir, bağlamanın təsvirə uyğun olmaması, bağlamanın gecikmə ilə 

göndərilməsi). 

6.2. İcraçı, Satıcının qüsuru olan və ya əvvəlki sahibləri tərəfindən istifadəsi nəticəsində zədələnmiş 

istifadə olunmuş mallara görə məsuliyyət daşımır. Sifarişçi, İcraçı anbarından göndərilməzdən əvvəl 

malların vəziyyətini xüsusi fotoşəkil çəkmə və ya sorğular vasitəsilə yoxlamağa görə tam məsuliyyət 

daşıyır. Satıcı qüsurunun və/və ya malın istifadəsi faktını aşkar edilməsi məsələsi birbaşa olaraq Sifarişçi 

ilə satıcı arasında həll edilir. 

6.3. Sifarişçi bütün gömrük ödənişlərinin, eləcə də poçt xidmətləri və malların dövlət sərhədlərini 

keçməsi ilə bağlı hər hansı ödənişlərin tam və müstəsna məsuliyyətini öz üzərinə götürür. Həmçinin, 

Sifarişçi sifariş edilən bağlama  və/və ya onun tərkibi haqqında məlumatların düzgün göstərilməməsi 

nəticəsində yarana biləcək mənfi nəticələrin bütün risklərini, habelə göndərilməsi qadağan edilmiş və/və 

ya təhlükəli yüklərin göndərilməsi səbəbindən yarana biləcək mənfi nəticələrin risklərini tamamilə qəbul 

edir. 

6.4. İcraçının xarici anbarına daxil olan bağlamaların göndərən şəxs tərəfindən qablaşdırılmasına dair 

hərəkətlərinə görə İcraçı məsuliyyət daşımır. Daxil olan bağlamalar şüşə, həssas əşyalar, asanlıqla 

zədələnə bilən və ya İcraçının anbarında əməkdaşlara və/və ya digər bağlamalara zərər vura biləcək digər 

yükləri ehtiva etməməlidir. 

6.5. Əgər daxil olan bağlama əməkdaşlara və/və ya digər bağlamalara zərər yetirirsə və ya yetirə biləcək 

vəziyyətdədirsə, bu bağlama İcraçının əməkdaşları tərəfindən əvvəlcədən Sifarişçiyə görülən tədbirlər 

barədə məlumat verilərək və Sifarişçiyə hər hansı bir kompensasiya ödənilmədən utilizasiya edilə bilər. 

6.6. İcraçı, Sifarişçiyə xidmətlərin göstərilməsi üçün istifadə edilən, lakin İcraçıya aid olmayan əlaqəli 

xidmətlərin və servislərin (banklar, poçt xidmətləri, internet provayderləri, e-mail servisləri, ödəniş 

sistemləri və s.) hərəkətlərinə görə məsuliyyət daşımır. 

6.7. İcraçı malların sahibi və ya satıcısı deyil. İcraçının internet saytında və kataloqlarda göstərilən bütün 

brendlər və əmtəə nişanları onların hüquq sahiblərinə məxsusdur. Həmin əmtəə nişanlarının əks 

etdirilməsi, həmçinin elektron saytda göstərilən bütün qeydlər yalnız məlumat xarakteri daşıyır, 

kommersiya təklifi hesab edilmir və Sifarişçiləri xarici ticarət platformalarının kataloqları ilə tanış etmək 

məqsədinə xidmət edir.  

6.8. İcraçı, yalnız Sifarişçinin təqdim etdiyi sübutlara əsasən və yalnız göstərilən xidmətlər zamanı 

İcraçının yol verdiyi səhvlər nəticəsində yaranmış zərərləri ödəyir. Bu halda, ödəniləcək məbləğ 

İcraçının xidmət haqqının dəyərini aşmamalıdır. 

6.9. İcraçı mənəvi zərərə, dolayı və birbaşa olmayan itkilərə, habelə Sifarişçinin sahibkarlıq fəaliyyəti 

ilə bağlı hər hansı formada yaranan itkilərə görə kompensasiya ödəmir. İcraçı yalnız fiziki şəxslərə 

xidmət göstərir və bu şəxslər malları yalnız şəxsi, ailə, məişət və digər sahibkarlıq fəaliyyəti ilə əlaqəli 

olmayan ehtiyaclar üçün əldə edirlər. 

6.10. Sifarişçi razılaşır və təsdiq edir ki, daşıma ilə bağlı İcraçının məsuliyyət həddi zamana görə sifariş 

edilən yüklərin İcraçının xarici ölkələrdə yerləşən anbarlarından Sifarişçi və ya onun nümayəndəsinə 

təqdim edilmə vaxtınadək müəyyən edilir. 

6.11. Sifarişçi razılaşır ki, İcraçı xarici anbarların sahibləri ilə mülki-hüquqi müqavilələr əsasında çalışır 

və həmin anbarlar dəyişilə bilər. Bu məqsədlə, Sifarişçi www.colibri.az elektron saytında əks edilən 

xarici anbar ünvanlarını hər yeni sifariş zamanı yoxlamalı və belə yoxlama həyata keçirilmədiyi təqdirdə 

İcraçı malların çatdırılmaması/yanlış çatdırılması nəticəsində itməsi faktına görə məsuliyyət daşımır.  

 

7. Fors-Major Halları. 

7.1. Tərəflər, tam və ya qismən öhdəliklərin yerinə yetirilməsindən qarşısıalınmaz qüvvə ilə (fors-major 

halları) əlaqədar azad edilirlər, belə hallar tərəflər tərəfindən əvvəlcədən proqnozlaşdırıla bilməyən və 

ağlabatan tədbirlərlə qarşısı alınması mümkün olmayan və aşağıda qeyd edilənlərlə məhdudlaşmayan 

hallardır: 

7.1.1. daşqın, yanğın, zəlzələ, qar uçqunu, torpaq sürüşməsi və digər təbii fəlakətlər; 

7.1.2. müharibələr, hərbi əməliyyatlar, hərbi və antiterror əməliyyatları, xüsusi hərbi əməliyyatlar, Daxili 

İşlər Nazirliyinin əməliyyatları, Fövqəladə Hallar Nazirliyinin əməliyyat və tədbirləri, blokadalar, 

hakimiyyət və idarəetmə orqanlarının aktları (ixrac-idxal qadağaları), epidemiyalar və epizotiyalar. 

 

8. Mübahisələrin həlli qaydaları. 

8.1. Sifarişçi, bağlamaları ilə bağlı bütün iddiaları yazılı şəkildə ______ elektron poçt ünvanına 

göndərməlidir. İcraçı bütün iddiaları, Şərtlərin 1.9-cu maddəsinə uyğun olaraq, Sifarişçi adından və 

tapşırığı ilə bağlamanın göndərilməsi üzrə müqavilələr bağladığı üçüncü şəxslərə yönləndirməyi 

öhdəsinə götürür. İcraçı 15 (on beş) iş günündən gec olmayaraq (üçüncü şəxslər tərəfindən cavabların 

təqdim edilməməsi istisna olmaqla) Sifarişçiyə cavab təqdim edir; 

8.2. Sifarişçi, Şərtlərin 8.1-ci maddəsində qeyd edilən iddialara qoşma qismində, həmçinin, iddialarının 

predmetini təşkil edən sübutları təqdim etməlidir. Bütün hallarda iddialar İcraçının məsuliyyət dairəsi 

ilə əhatə edilmiş məsələlərə dair ünvanlana bilər və İcraçının cavab təqdim etmək öhdəliyi bu həddlə 

məhdudlaşır. 

8.3. Əgər bağlama İcraçının müvafiq ölkədəki anbarlarından birində qəbul edilirsə, lakin təyin olunan 

reyslə çatdırılmadıqda (bağlama itərsə və ya onunla bağlı heç bir məlumat olmazsa), İcraçı həmin 

bağlamanın axtarışı üçün 25 (iyirmi beş) iş günü müddəti təyin edir. Əgər göstərilən müddət ərzində 

bağlama tapılmazsa, Sifarişçiyə kompensasiya ödənilir. Kompensasiya yalnız Sifarişçi tərəfindən 

bağlamanın ona məxsus olduğunu və müvafiq qiymətə internet vasitəsilə alındığını sübut edən bütün 

məlumatlar təqdim edildiyi halda ödənilir: 

8.3.1. İnternet mağaza tərəfindən verilmiş sifariş, invoys (orada yükün/əşyaların şəkli, miqdarı, qiyməti, 

bağlamanın izləmə nömrəsi və digər məlumatlar göstərilir); 

8.3.2. Bank hesabından çıxarış (ödəmənin təsdiqini sübut edən bildiriş). 

8.4. Əgər İcraçı bağlamanın müvafiq ölkədəki anbarda qəbul edilmədiyini iddia edərsə, lakin Sifarişçi 

bağlamanın həmin izləmə nömrəsi ilə məhz göstərilən ünvana çatdırıldığını bəyan edərsə, Sifarişçi 

bağlamanın İcraçıya üçüncü şəxs tərəfindən təhvil verildiyini sübut edən sənəd təqdim etməlidir. 

   8.4.1. Kompensasiya yalnız yükün həqiqətən də bu sənədə (bağlamanı qəbul edən şəxsin imzası ilə) 

əsasən İcraçıya təhvil verildiyi sübut edildikdən sonra Sifarişçiyə ödənilir.  

8.5. Tərəflər arasında mübahisələr danışıqlar yolu ilə həll edilə bilmədikdə digər Tərəf səlahiyyətli dövlət 

orqanlarına və ya müvafiq məhkəmələrə müraciət etmək hüququnu özlərində saxlayırlar. 

 

9. Yekun müddəalar. 

9.1. Şərtlərlə tənzimlənməyən digər müddəalar Azərbaycan Respublikasının qanunvericiliyi ilə 

tamamlanır. 

9.2. Şərtlərin hər-hansı müddəasının etibarsız hesab edilməsi bütövlükdə Şərtlərin etibarsızlığına səbəb 

olmur. 

9.3. www.colibri.az elektron saytında təqdim edilən məlumatlarla Şərtlər arasında ziddiyətlər yarandığı 

təqdirdə, Şərtlərin müddəaları üstün tutulacaq. 

